Эш программаһы  бөтәһе 70  сәғәткә аҙнаһына 2  сәғәт иҫәбенән планлаштырылған. 

Эш программаһы үҙенсәлектәренең характеристикаһы: 

1. Эш программаһы дөйөм белем биреү федераль дәүләт белем биреү стандарттарының положенияларына яраҡлы төҙөлгән. 

2. Борай районы муниципаль районының муниципаль дөйөм белем биреү бюджет учреждениеһы “Борай ауылы 2-се гимназияһы” ның төп дөйөм белем биреү программаһына нигеҙләнеп төҙөлдө. 

3. Программа  муниципаль  бюджет  дөйөм  белем  биреү  учреждениеhы «Борай ауылы 2-се гимназияһының»  2019-2020 уҡыу йылына «Уҡыу  планы»на  яраҡлы  рәүештә тормошҡа  ашырыла.

4. Программа: Уҡытыу рус телендә алып барылған дөйөм белем биреү ойошмаларының 5-11-се кластары өсөн “Туған (башҡорт) тел һәм әҙәбиәт” предметы буйынса белем биреү өлгө программалары /(авт.-төҙ.: В.И.Хажин, Ә.Х.Вилданов. Ф.Ә.Аҡҡужина). – Өфө: Китап, 2017. -104 бит.

5. Уҡыу ҡулланмаһы: Башҡорт теле һәм әҙәбиәте: уҡытыу рус телендә алып барылған дөйөм белем биреү ойошмаларының 11-се класы өсөн туған (башҡорт) телен һәм әҙәбиәтен өйрәнеү өсөн уҡыу ҡулланмаһы/ авт.-төҙ.: В.И.Хажин, Ә.Х.Вилданов, Ф.Ә.Аҡҡужина.- Өфө: Китап, - 2018. – 260 бит.

Программа буйынса башҡорт телен өйрәтеүҙең маҡсаты һәм бурыстары:

· Туған телен ихтирам иткән, уны рус теле һымаҡ белгән, телгә һәм әҙәбиәткә мәҙәниәттең иң сағыу өлөшө итеп ҡараған, туған телде рус теле менән бер кимәлдә аралашыу сараһы итеп, тел һәм әҙәбиәтте халыҡ аңындағы, йәмғиәттәге мораль-этик нормаларҙы, ғөрөф-ғәҙәттәрҙе үҙләштереү ҡоралы итеп аңлаған, рухи яҡтан бай, әхлаҡи яҡтан тотороҡло, илһөйәр шәхес тәрбиәләү.

· Уның төҙөлөшө буйынса белемдәрҙе системалаштырыу, тел күренештәрен, факттарын таныу, анализлау, классификациялау, уларға баһа биреү, туған телдә һүҙ байлығын үҫтереү, лексик, фразеологик берәмектәрҙе дөрөҫ файҙалана белеү.           

· Уҡыусыларҙың коммуникатив мөмкинлектәрен киңәйтеү, һәләтлектәрен үҫтереү, туған телдең коммуникатив-эстетик мөмкинлектәрен аңлау.

·  Туған әҙәбиәттең башҡорт халҡының этномәҙәниәте, тарихы менән, уның рус әҙәбиәте, башҡа әҙәбиәттәр менән тығыҙ бәйләнештә булыуын аңлау. Әҙәби әҫәрҙең телмәр үҫтереү, һүҙ байлығын арттырыу, уҡыусыларҙың ижтимағи, шәхси үҫешен, танып белеү эшмәкәрлеген үҫтерә алыу мөмкинлеген файҙаланыу, коммуникатив һәләттәрен камиллаштырыу. 

· Уҡытыу рус телендә алып барылған дөйөм белем биреү ойошмаларында туған телдә алып барылған берҙән-бер уҡыу предметы булараҡ, йәш быуынды Рәсәй гражданы, уның патриоты итеп тәрбиәләү менән бергә, уларҙың үҙ этник сығышын аңлау, туған халҡыңдың тарихын, телен, рухи мәҙәниәтен үҙенеке итеп ҡабул итеүенә ирешеү.

1. Башҡорт  телен уҡытыу һөҙөмтәләренә талаптар

Шәхсән һөҙөмтәләр:

· Башҡорт теле һәм әҙәбиәтенең башҡорт халҡының иң төп милли-мәҙәни ҡиммәте икәнен аңлау;

· Туған телгә ихтирамлы булыу, уның “бер телдән дә кәм” булмауын аңлау, уны һаҡлау, телмәр мәҙәниәтен камиллаштырырға ынтылыу;

· Башҡот әҙәби әҫәрҙәрен уҡыуға ихтыяж булдырыу, 

· Һүҙ байлығы булдырыу.

Метапредмет һөҙөмтәләре:

·  Телмәр эшмәкәрлегенең бөтә төрҙәрен дә үҙләштереү;

· Ишеткән һәм уҡыған мәғлүмәттәрҙең мәғәнәһен дөрөҫ аңлау;

· Төрлө стилдәге һәм жанрҙағы текстарҙы тыңлап, дөрөҫ аңлау;

· Төрлө сығанаҡтарҙан (әҙәбиәт, СМИ, интернет) кәрәкле мәғлүмәттеэҙләп таба алыу, һүҙлектәр, белешмә  материалдар менән эшләй белеү;

· Билдәле темаға ярашлы материал эҙләй, таба, системалаштыра белеү, уларҙы анализлай һәм һайлай белеү;

· Йөкмәткеһе, стилистик үҙенсәлектәре, тел сараларын ҡулланыуы яғынан төрлө телмәрҙәрҙе сағыштырыу, баһа бирә белеү;

· Фекереңде яҙып һәм телдән иркен һәм дөрөҫ әйтә белеү;

· Башҡорт телмәр этикетын һаҡлап, кешеләр менән төрлө шарттарҙа һөйләшеүҙәргә, әңгәмәләргә ҡушыла белеү;

· Телмәреңә (яҙма тексҡа һәм һөйләүгә) баһа бирә алыу, уны төҙәтә, камиллаштыра, редакторлай белеү;

· Аудитория алдында сығыш яһай алыу;

· Башҡорт теленән алған белемдәрҙе рус теле һәм әҙәбиәте (предмет-ара кимәл) буйынса белемдәр менән сағыштыра, анализлай белеү.

        Предмет һөҙөмтәләре: 
· башҡорт әҙәби теле нормалары (орфоэпик,лексик,грамматик) һәм телмәр этикеты ҡағиҙәләре тураһында башланғыс төшөнсә алыу;

· орфографик ҡағиҙәләрҙе һәм тыныш билдәләрен(өйрәнелгән күләмдә) тел берәмектәрен ҡуйыу ҡағиҙәләрен белеү;

· өн, хәреф, һүҙ өлөшө, телмәр киҫәге, һөйләм киҫәге, ябай һөйләм кеүек (өйрәнелгән күләмдә) тел берәмектәрен таба алыу оҫталығы;

· үҙеңдең ғәмәлдәреңде контролдә тотоу, әйткәнде һәм яҙғанды тикшерә белеү һәләтлеге.
2. Уҡыу предметының йөкмәткеһе
Тел буйынса башланғыс кластарҙа үтелгәндәрҙе ҡабатлау.

Фонетика һәм орфоэпия. Өн һәм хәреф. Башҡорт теленең өндәр системаһы. Уларҙы белдергән хәрефтәр. Башҡорт теленең өндәр системаһын рус теленең өндәр системаһы менән сағыштырыу. Башҡорт теленең үҙенсәлекле өндәре, уларҙы белдергән хәрефтәр.

Һуҙынҡы һәм тартынҡы өндәр. Һуҙынҡы өндәр, уларҙың һаны һәм әйтелеше. Башҡорт телендәге һуҙынҡы өндәрҙең әйтелешен рус телендәге һуҙынҡы өндәрҙең әйтелеше менән сағыштырыу. Фонетик күнегеүҙәр.

Тартынҡы өндәр, уларҙың һаны һәм әйтелеше. Башҡорт телендәге тартынҡыларҙың әйтелешен рус телендәге тартынҡыларҙың әйтелеше менән сағыштырыу. Фонетик күнегеүҙәр.

Башҡорт телендәге к-г, һ-х, н-ң, с-ҫ, з-ҙ тартынҡыларының дөрөҫ әйтелешенә күнекмәләр үткәреү, фонетик күнегеүҙәр эшләү.

Телмәр ағышында өндәрҙең бер-береһенә йоғонтоһо. Тартынҡы өндәрҙең үҙгәреше. Башҡорт теленең ҡанундарына ярашлы һөйләү күнекмәләре үткәреү.

Башҡорт телендә сингармонизм. Башҡорт телендә сингармонизм, уҡыусыларҙы уларҙың төрҙәре менән таныштырыу. Фонетик күнегеүҙәр.

Башҡорт телендә ижектәр. Ижектәрҙең төрҙәре. Башҡорт һәм рус телдәрендәге ижектәрҙе сағыштырыу. Һүҙҙәрҙе юлдан-юлға күсереү ҡағиҙәләре менән танышыу.

Башҡорт телендә баҫым, уның үҙенсәлектәре. Баҫымдың һуңғы ижеккә төшөүе һәм ялғау ҡушҡан һайын күсә барыуы. Башҡорт һүҙҙәрендәге һәм рус теленән һуңғы осорҙа үҙләштерелгән һүҙҙәрҙәге баҫымды сағыштырыу.

Башҡорт телендә һүҙҙәрҙең тамыры, ялғауҙар тураһында төшөнсә биреү. Тамырға ялғау ҡушҡанда һүҙҙәрҙең мәғәнәһе үҙгәреүен күҙәтеү, күнегеүҙәр эшләү.

Башҡорт һәм рус телендә интонация һәм уның төрҙәре, төп өлөштәре: логик баҫым, пауза, фраза баҫымы, телмәр мелодикаһы, тойғо баҫымы.

Башҡорт һәм рус телдәрендә интонацияның үҙенсәлектәрен асыҡлау. Башҡорт телендәге ябай һөйләмдәрҙе дөрөҫ интонация менән уҡырға өйрәтеү күнекмәләре биреү. 

Башҡорт теленең һүҙлек байлығы, уның сығанаҡтары. Төп башҡорт һүҙҙәре һәм үҙләштерелгән һүҙҙәр. Бер мәғәнәле һәм күп мәғәнәле һүҙҙәр. Һүҙҙәрҙең күсмә мәғәнәлә ҡулланылыуы.

Башҡорт телендә нығынған һүҙбәйләнештәр, улар аңлатҡан мәғәнәне асыҡлау. Нығынған һүҙбәйләнештәрҙе һүҙҙәр менән сағыштырыу, алмаштырыу күнегеүҙәре. Нығынған һүҙбәйләнештәрҙең телмәрҙәге ролен билдәләү. Башҡорт һәм рус телендәге һүҙбәйләнештәрҙе сағыштырыу, тәржемә итеү, улар менән һөйләмдәр төҙөү.

Башҡорт телендә һүҙьяһалыш. Һүҙ составы. Башҡорт теленең агглютинатив тел булыуына күнегеүҙәр. Тамыр. Нигеҙ. Ялғауҙар. Ялғауҙарҙың төрҙәре: һүҙ һәм төр яһаусы ялғауҙар, үҙгәртеүсе ялғауҙар. Ялғауҙарҙың варианттары менән практик таныштырыу, ул варианттарҙың барлыҡҡа килеү сәбәптәрен аңлатыу, практик күнегеүҙәр башҡарыу.

Рус теленән үҙләштерелгән бер төркөм һүҙҙәрҙә ялғау ҡушҡанда һүҙ аҙағындағы тартынҡы өндөң төшөп ҡалыуын, йәки һуҙынҡылар өҫтәлеүен практик үҙләштереү.

Ялғауҙар ҡушҡанда ҡайһы бер һүҙҙәрҙә өндәрҙең сиратлашыуы. Практик танышыу.

Башҡорт һәм рус телдәрендәге һүҙьяһалыш юлдарын асыҡлау, уларҙың оҡшашлығы һәм айырмаһын билдәләү: тамыр һүҙ, яһалма һүҙ, ҡушма һүҙ.

Ҡушма һүҙҙәрҙең дөрөҫ яҙылышын үҙләштереү, иҫтә ҡалдырыу, нығытыу буйынса практик эштәр башҡарыу.

Башҡорт теле буйынса йыл буйына үтелгәндәрҙе ҡабатлау. Бәйләнешле телмәр үҫтереү. Орфоэпик ҡағиҙәләрҙе дөрөҫ ҡулланыуға, тексты интонация менән уҡыуға күнегеүҙәр.
3. Календарь-тематик планлаштырыу

	№
	Үткәреү көнө
	Тема
	Сәғәттәр һаны
	Иҫкәрмә

	
	План буйынса
	Фактик
	
	
	

	1. 
	3.09
	
	Тел - кешеләрҙең иң әһәмиәтле аралашыу сараһы. 
	1
	

	2. 
	4.09
	
	 Тикшереү диктанты “Дуҫтар” 

	1
	

	3. 
	10.09
	
	Башҡорттар тураһында.


	1
	

	4. 
	11.09
	
	Башҡорт йәшәгән ер. Башҡорт теле-башҡорт халҡының милли теле.


	1
	

	5. 
	17.09
	
	Башҡорт теленең үҙенсәлекле өндәре.


	1
	

	6. 
	18.09
	
	Башҡорт алфавиты.  Башҡорт теленең үҙенсәлекле өндәре.
	1
	

	7. 
	24.09
	
	Өн һәм хәреф. 


	1
	

	8. 
	25.09
	
	Башҡорт телендә үы өнө. 
	1
	

	9. 
	1.10
	
	Контроль күсереп яҙыу “Халыҡ шағиры”

	1
	

	10. 
	2.10
	
	Һуҙынҡы өндәр, уларҙың дөрөҫ яҙылышы.
	1
	

	11. 
	8.10
	
	Башҡорт телендә һуҙынҡыларҙың үҙенсәлектәре.
	1
	

	12. 
	9.10
	
	Башҡорт телендә һуҙынҡыларҙың үҙенсәлектәре.
	1
	

	13. 
	15.10
	
	Инша БТҮ “Минең ғаиләм”. 
	1
	

	14. 
	16.10 
	
	Тартынҡы өндәр. Уларҙың дөрөҫ яҙылышы
	1
	

	15. 
	22.10
	
	Контроль диктант №1 «Көҙ етте».
	1
	

	16. 
	23.10
	
	Тартынҡыларҙың дөрөҫ әйтелеше.


	1
	

	17. 
	5.11
	
	Тартынҡыларҙың дөрөҫ әйтелеше.


	1
	

	18. 
	6.11
	
	Һуҙынҡыларҙың дөрөҫ әйтелеше.
	1
	

	19. 
	12.11
	
	Изложение “Муйыл ағасы”

	1
	

	20. 
	13.11
	
	Лексика иленә сәйәхәт.  


	1
	

	21. Һ
	19.11
	
	Һүҙҙәрҙең күсмә мәғәнәһе. Омоним. Синоним. Антоним.
	1
	

	22. 
	20.11
	
	Антоним тураһында төшөнсә.


	1
	

	23. 
	26.11
	
	Омоним тураһында төшөнсә.
	1
	

	24. 
	27.11
	
	Синонимдар тураһында төшөнсә.
	1
	

	25. 
	3.12
	
	«Омоним», «Синоним» темаларын ҡабатлау
	1
	

	26. 
	4.12
	
	Иҫкәртмәле-күреү диктанты “Ҡояшҡай”


	1
	

	27. 
	10.12
	
	БТҮ “ Башҡортостан ҡоштары.” Текст тәржемә итеү.
	1
	

	28. 
	11.12
	
	Ижек. Асыҡ һәм ябыҡ ижек 
	1
	

	29. 
	17.12
	
	Контроль диктант №2 “Ҡыштың тәүге көнө”
	1
	

	30. 
	18.12
	
	БТҮ  Инша “Яңы йыл менән”
	1
	

	31. 
	24.12
	
	Һүҙҙе юлдан юлға күсереү.
	1
	

	32. 
	25.12
	
	Башҡорт телендә һүҙьяһалыш.
	1
	

	33. 
	14.01
	
	Башҡорт телендә сингормонизм законы.
	1
	

	34. 
	15.01
	
	Һүҙ составы. Тамыр.
	1
	

	35. 
	21.01
	
	Ялғау һәм уларҙың төрҙәре
	1
	

	36. 
	22.01
	
	Ижади диктант “Аҡҡүл”

	1
	

	37. 
	28.01
	
	Яһалма һүҙ. Нигеҙ һүҙ. Ҡушма һүҙ.
	1
	

	38. 
	29.01
	
	Ҡушма һүҙҙәрҙең дөрөҫ яҙылышы.
	1
	

	39. 
	4.02
	
	Ялғауҙарҙың һәм һүҙҙәрҙең дөрөҫ яҙылышы.
	1
	

	40. 
	5.02
	
	Изложение №2 “Йомарт бабай”.
	1
	

	41. 
	11.02
	
	Интонация. 
	1
	

	42. 
	12.02
	
	Башҡорт телендә баҫым.
	1
	

	43. 
	18.02
	
	 Башҡорт телендә баҫым. Логик баҫым.
	1
	

	44. 
	19.02 
	
	Иҫкәртмәле диктант “Ҡайын урманында”.


	1
	

	45. 
	25.02
	
	Логик баҫым.
	1
	

	46. 
	26.02
	
	Һүҙҙәрҙең күсмә мәғәнәһе.
	1
	

	47. 
	3.03
	
	Фразеологик берәмектәр. 
	1
	

	48. 
	4.03
	
	Фразеологик берәмектәр. 
	1
	

	49. 
	10.03
	
	Контроль диктант №3 “Июнь айы”.
	1
	

	50. 
	11.03
	
	Башҡорт теленең һүҙлек составы: төп башҡорт һүҙҙәре, үҙләштерелгән һүҙҙәр.
	1
	

	51. 
	17.03
	
	Башҡорт теленең һүҙлек составы: төп башҡорт һүҙҙәре, үҙләштерелгән һүҙҙәр.
	1
	

	52. 
	18.03
	
	Һүҙлектәр. Тәржемә эше.
	1
	

	53. 
	31.03
	
	БТҮ “Минең яратҡан әҫәрем.”
	1
	

	54. 
	1.04
	
	 Диалект һүҙҙәр. 
	1
	

	55. 
	7.04
	
	Диалект һүҙҙәр. Төньяҡ-көнбайыш диалекты. 
	1
	

	56. 
	8.04
	
	БТҮ М.Нестеров «Иртә яҙ» картинаһы буйынса 
	1
	

	57. 
	14.04
	
	Һүҙьяһалыш һәм орфография буйынса үтелгәндәрҙе ҡабатлау
	1
	

	58. 
	15.04
	
	Контроль күсереп яҙыу “Ишембай- нефтселәр ҡалаһы”.


	1
	

	59. 
	21.04 
	
	Лексика буйынса үткәндәрҙе ҡабатлау.
	1
	

	60. 
	22.04
	
	Грамматика буйынса үтелгәндәрҙе ҡабатлау
	1
	

	61. 
	28.04
	
	БТҮ “Беҙҙең ғорурлығыбыҙ” (Бөйөк Ватан һуғышы батырҙары тураһында уҡылған әҫәрҙәрҙән)
	1
	

	62. 
	29.04
	
	Лексика буйынса үткәндәрҙе ҡабатлау
	1
	

	63. 
	6.05
	
	Орфография бүлеген ҡабатлау
	1
	

	64. 
	12.05
	
	Инша “ Яҙғы тәбиғәт” 

	1
	

	65. 
	13.05
	
	Йыллыҡ контроль диктантҡа әҙерлек. 
	1
	

	66. 
	19.05
	
	Контроль диктант №4 “Тәбиғәт ҡосағында” 


	1
	

	67. 
	20.05
	
	5-се класта үтелгәндәр буйынса тикшереү эше
	1
	

	68. 
	26.05
	
	Йыл буйына үтелгәндәрҙе дөйөмләштереп ҡабатлау
	1
	

	69. .0
	27.05
	
	Йыл буйына үтелгәндәрҙе дөйөмләштереп ҡабатлау
	1
	

	70. 
	27.05
	
	Йомғаҡлау дәресе


	1
	


Әҙәбиәт

1. Х.А.Толомбаев, С.В.Атнағолова, Диктанттар  йыйынтығы  (5-9-сы  кластар өсөн) -  Өфө:   Китап, 2009.

2. Башҡорт теленән диктанттар йыйынтығы. Исҡужина Ф.С., Әбүбәкерова З.Ф.-Өфө, Матбуғат донъяһы, 2010.-152 бит.

3.  Т.Я.Бикбаева, Т.Ы. Ҡунафина. Изложениелар өсөн   текстар  йыйынтығы. 5- 11 - се  класс уҡытыусылары өсөн ҡулланма– Өфө : ”Эдвис”, 2008
4. Бикбаева Т.Я.,Ҡунафина Т.Ы. Башҡорт теленән диктанттар йыйынтығы. Милли мәктәптәрҙең 5-11 кластарында эшләгән уҡытыусылар өсөн ҡулланма. – Өфө, «Эдвис» уҡытыу-методика үҙәге, 2008.
5. Усманова М. Ғ., Ғәбитова З.М Башҡорт теленән диктант һәм изложениелар йыйынтығы: Рус мәктәптәренең 5-11-се класс уҡытыусылары өсөн ҡулланма.- Өфө: Китап, 2009.
4. Тикшереү-баһалау материалдары

Тикшереү диктанты “Дуҫтар”.

Борис менән Камал утрауҙа үҙҙәре генә ҡалған. Улар нимә тураһындалыр шым ғына һөйләшә.

Был утрау бер юғала, бер һыу аҫтынан ҡалҡып сыға. Уға ситке урам малайҙары хужа. Бында улар ниндәй генә серҙәрен серләшмәй, ниндәй генә уйындар уйнамай! Йә бәһлеүән, йә партизандар командиры, һис юғында шәфҡәтле атаман булалар. Ошонда ғына Азаматтың өс тапҡыр Чапай, бер тапҡыр Пугач булғаны бар. Ә Салауат булған саҡтың инде иҫәбе лә, һаны ла юҡ.

Малайҙар һөйләшеп туйҙылар ҙа һыу инергә тотондолар. Шунда улар төҫө ҡасҡан Азаматты күрҙеләр. Уға ни булған?
(Ә.Бикчәнтәев)
Контроль күсереп яҙыу №1

“Халыҡ шағиры”
1895 йылдың 2 ғинуарында Башҡортостандың хәҙерге Дүртөйлө районы Әсән ауылында бер ир бала донъяға килә. Атаһы уға Шәйехзада тип исем ҡуша. Был һүҙ “башлыҡ” тигәнде аңлата.

Шәйехзада бәләкәйҙән ауылдағы ауыр тормош тураһында уйлана башлай. Ҡайһы бер фәҡир кешеләрҙең балалары, түләп уҡыр өсөн аҡса булмағас, уҡытыусыларына бер-ике баш һуған, берәр сынаяҡ он, һөт йәки ҡатыҡ килтерә.
Шәйехзада уҡыуға бик зирәк була. Малай сағынан уҡ шиғырҙар яҙа башлай. Тиҙ арала башҡорт халҡының яратҡан шағирҙарының береһенә әүерелә. Ул 1917 йылғы революциянан һуң Зәки Вәлиди менән берлектә Башҡорт Республикаһы төҙөү өсөн көрәшә һәм 24 йәшендә генә фажиғәле үлеп ҡала.
Бөйөк шағирҙың тормошо – Башҡортостан тарихының сағыу бер бите ул.

Контроль диктант №1
“Көҙ етте”
Йәмле йәй үтеп китте. Тәбиғәттә көҙ билдәләре күберәк күренә башланы. Болондар ҙа, яландар ҙа үҙҙәренең йәшел хәтфә төҫтәрен юғалттылар. Бөтөнләй буш ҡалған иген баҫыуҙары ла көҙ башланыуы тураһында хәбәр итә.
Ағастарҙа һары япраҡтар күбәйҙе. Ҡоштар ҙа һайрауҙан туҡтаны. Ҡара ҡарлуғастар һәм торналар йылы яҡтарға осоп киттеләр.
Йәнлектәр донъяһында ла ҙур үҙгәрештәр бар. Уларҙың бөтәһенең дә балалары үҫеп етте. Һәм үҙ алдына көн күрә башланы.
Беҙҙе солғап алған тәбиғәт көндән-көн үҙгәрә бара. Хайуандар һәм үҫемлектәр һалҡын ҡышҡа әҙерләнәләр. Көндәр ҡыҫҡара. Һәр аҙымда ямғырлы һәм ҡыраулы көндәр яҡынайыуы һиҙелә.

(В.Кучеров буйынса)
Изложение № 1 “Муйыл ағасы”.

Йылға буйында тирә-яҡҡа йәм биреп, муйыл ағасы үҫте. Яҙ килеү менән, шаулатып япраҡ ярҙы. Ҡояштың ҡайнарлығына, донъяның яҡтылығына, һауаның сафлығына шатланды. Күпертеп сәскә атып ебәрҙе. Сәскәнең аҡлығы күңелде рәхәтләндерҙе, хуш еҫе йыраҡтарға таралды.
Муйылдың ошондай матур сағын Сәлимә менән Миләүшә күреп ҡалды.
Бер аҙҙан ҡосаҡтары муйыл сәскәһе менән тулған был ҡыҙҙар, көлөшә-көлөшә, йылға буйынан ҡайтып киләләр ине. Бик тә рәнйене муйыл ағасы, тәртипһеҙ ҡыҙҙарҙы күреп:
-Кеше күҙенә күренер еремде лә ҡалдырманылар бит, -тип иланы ул.
Көндәр үтте. Ул, илауынан туҡтап, ҡалған сәскәләрен ҡойҙо. Улар урынына йәшел генә булып орлоҡтар тумаланды.
Һутлы емештәре менән һыйларға уйланы муйыл килгән ҡунаҡтарҙы. Бер саҡ ҡап-ҡара булып, ҡояшта йылтырап, күҙҙе ҡыҙҙырырлыҡ емештәр өлгөрҙө.
Ошо ваҡытта ғына теге ҡыҙҙар тағы килеп етте. Улар тартынып торманы, иң емешле ботаҡтарҙы һындырып-һындырып алды ла ҡайтып китте. Яраланып, өтәләнгән тауыҡҡа оҡшап ҡалған муйыл ағасының иларлыҡ та хәле ҡалманы.
Тағы ла яҙ етте. Муйыл ағасы быйыл япраҡ та ярманы, сәскә лә атманы.
Муйыл йыйыр ваҡыт еткәс, теге ҡыҙҙар килеп етте. Килделәр ҙә аптырап ҡалдылар. Былтыр күкрәп үҫкән муйыл урынында ҡороған ағас ҡына һерәйеп тора ине.
Ҡыҙҙарҙың күҙҙәрен йәш ҡапланы. Оялыуҙан ни эшләргә лә белмәне улар. Тик унан ни файҙа?
(Г.Юнысова) 
Иҫкәртмәле-күреү диктанты “Ҡояш”

Ҡояш – ул газ шарынан торған ҙур йондоҙ. Ундағы эҫелек 15 миллион градусҡа етә. Башҡа йондоҙҙарға ҡарағанда ул ергә яҡыныраҡ урынлашҡан. Шуға күрә Ҡояш беҙгә ҙур булып күренә. Ер үҙ күсәрендә Ҡояш тирәләй әйләнә. Ер әйләнгәндә, Ҡояшҡа ҡараған яғында – көн, ә икенсе яртыһында төн була.

Ҡояш беҙгә яҡтылыҡ, йылылыҡ бирә. Ул булмаһа, Ер йөҙөндә бөтә тереклек үлеп бөтөр ине. Мәҫәлән, ҡараңғы мәмерйәлә үлән, ағас, сәскәләр үҫмәй. Кеше лә ҡояшһыҙ йәшәй алмай. Ҡояш нуры төшмәгән ер аҫтында, һыу аҫтында эшләгән кешеләр ауырыуға тиҙ бирешеүсән була.
Ҡояш яғымлы ла, уҫал да. Ул ныҡ ҡыҙҙырғанда, баш кейемһеҙ йөрөргә ярамай. Эҫе тейеүе бар, хатта тәндең еңелсә бешеүе лә мөмкин.
(Ф.Фәтҡуллина)
Контроль диктант №2 

“Ҡыштың тәүге көнө”
Иртәнсәктән башланған быҫҡаҡ ямғыр тымыу менән, көнө буйы тегеләй-былай иҫкән әсе ел дә баҫыла төштө – әллә хәле бөттө, әллә етеп килгән эңерҙән ҡурҡты. Ерҙән, баҡсанан, урамдан, бәпкә үләндәренән, кәртә-ҡуранан, өй артындағы муйыл, сирен ағастарынан дымһыл һауа бөркөлдө, танауҙы ҡытыҡлап, әскелтем еҫ таралды. Тирә-яҡҡа йән рәхәтләндергес һиллек йәйелде. Мағаш тауы башына ятҡан төҫһөҙ ҡалын болоттар ҡояшты күрһәтмәй, шулай ҙа донъя яҡтыра, асыла төштө, таҙарып ҡалды, көн дә йылыға тартты.

Күп ваҡыт та үтмәне, ябалаҡлап ҡар яуа башланы. Бар ғаләм аҡҡа сумды. Ҡойма, өй ҡыйыҡтары, һарай баштары, баҡса өр-яңы көрт аҫтында ҡалды.
Ҡыштың тәүге көнө инде был.
(Ә.Әминев.)

Ижади диктант

“Аҡкүл”.
        Беҙҙең ауылдан ике ген саҡрым алыҫлыҡта ай кеүек түңәрәк, көмөш тәңкә кеүек ялтырап ятҡан бер күл бар. Аҡкүл тип йөрөтәләр уны. Күлдең киңлеге биш-алты саҡрым, уның бер яғынан икенсе яғында булған нәмәләр күҙгә саҡ-саҡ күренәләр ине.

         Йәй көндәрендә күлдең тирә-яғы йәшел үләндәр менән ҡаплана. Алыҫ түгел тау башынан ҡарағанда, был күл йәшел балаҫ өҫтөндәге түңәрәк көҙгө кеүек ялтырап ята.

          Май айы етеү менән, күлдең тирә-яғында кешеләр ҡайнаша башлайҙар. Бында тирә-яҡтағы ауылдарҙан әллә ни тиклем халыҡ йыйыла. Улар шунда уйнап-көлөп, ял итеп көн үткәрә.
Изложение № 2 

«Йомарт бабай».
Борон-борон  заманада йәшәгән, ти, ҡара урманда бер бабай. Бабай  бөтә  хайуандарҙың һәм  ҡоштарҙың  телен  аңлаған. Ҡышҡы  һыуыҡтарҙа  ул йәнлектәргә  аҙыҡ  өләшеп  ярҙам  итергә  тырышҡан. Урманда  күңелһеҙ  булып  китһә, Һыуыҡ  ҡышты  еңел  үткәреү  өсөн ул  шышы  ағасын  биҙәгән.  Һәр  бер  йәнлек  матур  итеп  биҙәлгән  ағас  эргәһендә  үҙенең  һөнәрен. оҫталығын  күрһәтергә тырышҡан,  ә  бабай  уларға  күстәнәстәр  биргән.
        Бына  ошолай бер  көндө  аҙашып, байрамдың ҡыҙған мәлендә,  бер  малай урманға  килеп  сыға. Ул асыҡҡан-өшөгән  булһа ла, байрамды  ҡарап  бөтә. Уға  байрам  бик  ныҡ  оҡшай. Бабай  малайҙың  хәлен  һораша, ашата һәм  өйөнә  оҙатып  ҡуя.  Юғалған малай  табылғас,  ата-әсәһе  бик  шатлана һәм  уға  рәхмәттәр  әйтеп,  йыл  һайын уны  ҡунаҡҡа  саҡыра  башлайҙар. Йомарт  бабай  ҙа  буш  килмәгән:  үҙе  менән  балаларға  бүләктәр,  биҙәлгән  шыршы  алып  килгән. Балалар  бабайға  шиғыр һөйләгәндәр, йыр йырлағандар, бейегәндәр. Бабай  ҡыш көнө  килгәнгә, уға  Ҡыш  бабай  тигән  исем  ҡушҡандар.
Иҫкәртмәле диктант 

“Ҡайын урманында”.
Беҙҙең  ауыл  эргәһендә  генә  ҡайын  урманы  бар. Йәй  көнө  унда  ҡоштар  һайрай, күбәләктәр  оса, сәскәләр үҫә, еләктәр  бешә.
 Бер көнө  Әлфиә  шул  урманға  китте. Ул  матур  күлдәк,  аҡ  эшләпә  кейгән. Ҡулында  буш  кәрзин. Урманға  шулай  буш  кәрзин  менән  баралар  инде. Ҡайтҡанда  һеҙ   уның  кәрзиненә  күҙ  һалырһығыҙ. Ниҙәр  барын  шунда  күрерһегеҙ.

   Урманда  Әлфиәгә  ҡыҙыл  ҡанатлы  күбәләк  тап булды. Ул  сәскәнән сәскәгә  ҡуна,  яй  ғына  осоп  йөрөй. Әлфиә  күбәләкте  тотмаҡсы  булды.  Шул  саҡ  күбәләк  былай  тине:

· Мин бөгөн  генә  йәшәй  башланым. Һин  миңә  теймә. Үҙеңде  шулай  баҫтырһалар  рәхәт буламы?

Күбәләк  осоп  китте, ә Әлфиә  еләк  йыя  башланы. Ҡышҡылыҡҡа  ул  әсәһе  менән  тәмле  ҡайнатмалар  ҡайнатыр.
Контроль диктант №3 

“Июнь айы”.

Июнь - йылдың иң матур айы. Болон, туғайҙар гөрләп сәскә ата. Был айҙа Өфө ҡалаһына яҡын аҡландарҙа ҡырҡтан ашыу сәскә төрөн күрергә мөмкин.

Йылға, күлдәр өҫтөн ап-аҡ һәм һап-һары томбойоҡ сәскәләре ҡаплай.

Май, июнь - ҡоштарҙың бала сығарыу ваҡыты. Улар балаларына ашарға ташып бер була. Мәҫәлән,бәләкәй генә себен сәпсеге тәүлегенә 560 тапҡыр осоп, аҙыҡ килтерә.

Июндә күбәләктәр оса. Бал ҡорто күс айыра.

Июнь-тәүге еләктәр айы. Иң тәүҙә ҡайын еләге бешә.

 (“Йәншишмә”гәзитенән).
Контроль күсереп яҙыу №2

“Ишембай- нефтселәр ҡалаһы”.
     Башҡортостанда нефть булыуын ғалимдар күптән үк белгәндәр. Ерҙе быраулап ҡарағандар, ләкин нефть табылмаған. Тәбиғәт был хазинаны бик тәрәнгә йәшергән булған.

     Тик 1932 йылда ғына Ишембай ауылы эргәһендә нефть фонтаны урғыла башлаған. Был кескәй генә ауыл хәҙер ҙур һәм матур ҡалаға әйләнгән.

     Ишембай ҡалаһында нефть эшкәртеү, нефть табыу ҡорамалдары, машиналар эшләү заводтары, трикотаж фабрикаһы бар. Унда егәрле, тырыш халыҡ эшләй.

     Ишембай ҡалаһы Башҡортостан ҡалалары араһында халыҡ һаны буйынса – һигеҙенсе, майҙаны буйынса етенсе урында тора.

Контроль диктант №4

 “Тәбиғәт ҡосағында”

Балыҡҡа ҡайҙа барырға?

Ауылдан байтаҡ ҡына алыҫ ятҡан Ҡондоҙло күленә йүнәләбеҙ. Беҙ йәш саҡта өҫтәренә аунаған ҡырҙар, яландар, тауҙар айырым бер яҡынлыҡ менән ҡаршы алған кеүек тойолалар. Уларҙың һәр береһе мине ҡыуандыра.
Бөтә ер йөҙө яҙҙың гүзәллеге менән солғана, һәр ерҙә тын ғына, аҡрын ғына бер шатлыҡ һиҙелә. Алда йәшел туғай башлана. Был киң һәм тулҡынлы үлән диңгеҙенең тап уртаһынан борғоланып-борғоланып аҡҡан йылға үҙенең көмөштәй ялтыраған төҫө менән бөтә тирә-яҡтың күркен әллә нисә ҡат арттырып ебәрә.
Беҙ шул матурлыҡтар уртаһынан барабыҙ. Ана беҙҙең алдыбыҙҙа, йәшел ялан уртаһында, ҙур түңәрәк күл ялтырай... Ни тиклем матурлыҡ!

(Ғ.Ибраһимов)
5-се класта үтелгәндәр буйынса тикшереү эше

1.Ф.Мөхәмәтйәновтың «Әсәйем» шиғырында әсәйҙе кем тип йөрөтәләр?

а)матурым б) алтын ҡуллы апай  в) йомшаҡ ҡуллы апай г)йөрәгем
2. «Һыуыҡ» һүҙенең антонимын тап.

а)бәләкәй  б)эҫе  в)ҙур г) бейек
3.Ҡайһы юлда антонимдар дөрөҫ яҙылған?

а) ҙур-оло, һыуыҡ-йылы, бейек-тәпәш,

б)әсе-сөсө, аҡ-ҡара, ҡыш-йәй,

в)уң-һул, инә-сыға, юғары- ауыр.
4. Игенде яҙ сәсәләр һөйләмен тәржемә ит.

а)Подсолнух сажают осенью.

б)Пшеницу сеют весной.

в)Хлеб собирают осенью.
5.Ҡайһы юлда синонимдар дөрөҫ бирелмәгән?

а) гүзәл, матур, һылыу,

б)бәләкәй,кескәй, иркен,

в)ашнаҡсы,ризыҡ,аҙыҡ.
6.Артыҡ һүҙҙе тап.

а)эшләпә, б)карауат, в)бүрек, г)салбар
7. Көҙгө баҙарҙа кемдәр бар?

а)һатыусы менән һатып алыусы б) йәшелсәләр в)емеш-еләк г)аҙыҡ-түлек
8. Кем баҙарҙа алма һата?

а)һатыусы б)врач  в)төҙөүсе г)уҡытыусы.
9. «Һөйөклө әсәйем! Һине 8 Март байрамы менән  ………» һөйләменә тап килгән ҡылымдарҙы яҙ.

а) теләйем    б)ҡотлайһың  в) ҡотлайым г)теләйһең.
10.Гөлнисәгә әсәһе магазиндан нимә ала?

а)шәл б)туфли в)сумка г)күлдәк
11.Гөлнисә кем булырға теләй?

а)уҡытыусы б)врач в)тегенсе г)һатыусы д) бөтәһе лә
12. Башҡорт телендә нисә хәреф бар?
1.39

2.42

3.33

13. Башҡорт теленең үҙенсәлекле өндәрен һайлап яҙығыҙ?

Ә, ю, ҙ, х, ғ, ү, э, ө, ҡ, щ, һ, ы
14. Башҡорт телендә нисә һуҙынҡы өн бар?

1. 12

2.9

3.37

15. Башҡорт телендә нисә тартынҡы өн бар?
1. 12

2.9

3.37
 16. “Шул көндән ул “Исемем донъяла ҡалырлыҡ булды инде.ю хәҙер атайым мәрхүмдең икенсе васятын үтәргә кәрәк” тигән уйға килгән. Һәм, бер-бер хәл булып, кеше араһында кәмүхур булыуҙан ҡурҡып, өйөнән дә сыҡмай башлаған.” Был юлдар ниндәй әҫәрҙән алынған, авторы кем?

1.Ф.Иҫәнғолов “Йылмайыу”

2.М.Кәрим “Өс таған повесы”

3.Н.Мусин “Ҡоралайҙар”

4.Ф.Иҫәнғолов “Хәмит күпере”
17. “Борон-борон заманда беҙ бик күмәк шаян ҡар бөртөктәре инек. Юғарыла, күктә, уйнап-уйнап әйләнеп йөрөнөк тә бер төндә ергә яуа башланыҡ. Оҙаҡ яуҙыҡ бөтә ер йөҙөн ҡаплап алдыҡ. Ел сығып беҙҙән тауҙар өйҙө, һырынтылар яһаны. Беҙҙең өҫтә балалар шаулашып тау шыуҙы.” Был юлдар ниндәй әҫәрҙән алынған, авторы кем?

1.Ф.Иҫәнғолов “Йылмайыу”

2.М.Кәрим “Әлфиә хикәйәләре”

3.Н.Мусин “Ҡоралайҙар”

4.Ф.Иҫәнғолов “Хәмит күпере”
18. “Быныһын үҙегеҙгә генә әйтәм: ҡаҙ бәпкәләренең бер иң матурына мин “”Оксана” тип исем ҡуштым. Эсемдән генә. Ул бәпкәне мин алыҫтан уҡ таныйым. Ана әле бәләкәс кенә таш өҫтөнә менеп баҫҡан да, муйынын әле беряҡҡа. Әле икенсе яҡҡа бороп, йылынып тора”. Был юлдар ниндәй әҫәрҙән алынған, авторы кем?
1.Ф.Иҫәнғолов “Йылмайыу”

2.М.Кәрим “Беҙҙең өйҙөң йәме”

3.Н.Мусин “Ҡоралайҙар”

4.Ф.Иҫәнғолов “Хәмит күпере”

